
Inombolo yefayili: 3/3/3/1/1 

Isalathiso:  20251014-7633 

 

 

ISetyhula: 0031/2025 

Umhla wokuphelelwa: 31 Agasti 2026 

 

Iya:  KumaSekela Balawuli-Jikelele, kuBalawuli abaziiNtloko, kuBalawuli, kwiiNtloko zoKunika iNkxaso 

kwiMfundo eneeMfuno eziZodwa neBandakanya bonke aBafundi, kuBaphathi beeSekethe, 

kwiiNqununu nakwimibutho yabasebenzi eyaziwayo 

 

Isishwankathelo esifutshane:  Inkqubo yokungqinisiswa okunyanzelekileyo kokubakho ubuqu  (physical 

verification) emsebenzini kwabo bonke abaqeshwa beSebe leMfundo 

leNtshona Koloni. 

 

ISihloko: Ukungqinisiswa okunyanzelekileyo kokubakho ubuqu (physical verification) emsebenzini 

kwabo bonke abaqeshwa abakwisistim yolawulo lwabasebenzi nakwisistim yepeyiroli. 

 

1. ISebe leNkonzo kaRhulumente noLawulo (Department of Public Service and Administration (DPSA)) 

liyalele ukuba onke amasebe kazwelonke nawamaphondo makenze inkqubo yokungqinisisa 

ukubakho ubuqu kwabaqeshwa emsebenzini eqwalasela imiba emininzi ukuqaphela nokukuphelisa 

nya ukubakho kwabaqeshwa abakwipeyiroli kodwa bengazange babekho njengabaqeshwa 

abasebenza kwiindawo abasebenza kuzo (ghost workers) nokugcina ukuthembeka kwesistim 

yolawulo lwemicimbi yabasebenzi neesistim zolawulo lwepeyiroli. 

 

2. Umyalelo ufuna ukuba kungqinisiswe ukubakho ubuqu (physical presence) kwabo bonke 

abaqeshwa kwiindawo abasebenzela kuzo (duty stations).  

 

3. Ukongeza apho, oku kulandelayo makungqinisiswe: 

(a) Kubemi baseMzantsi Afrika –iZazisi zaseMzantsi Afrika (ID documents)/amakhadi ii-Smart ID 

cards, eziyintsusa  

(b) Kubemi bamazwe angaphandle– iipasipothi ezisemthethweni eziyintsusa neepemithi 

zomsebenzi ezisemthethweni. 

(c) Kubaqeshwa benkonzo karhulumente abakumaziko – iiMvumelwazo zeNtsebenzo 

(Performance Agreements) ezisayiniweyo zethuba lomjikelo wango-2025/26 

(d) Kootitshala abakumaziko – i-Quality Management System (QMS) for Educators Summative 

Scores for School (Annexure E1), i-QMS ukwenzela ii-Therapists, Counsellors and Psychologists 

Summative Scores for School (Annexure A6) ne-Quality Assurance Templates zango-2025 

(e) Irejista yokubakho emsebenzini ukwenzela uNovemba 2025. 

4. La maxwebhu asele ekhankanywe makenziwe afumaneke ngokufakwa kwifayili  ukwenzela igosa 

elinyuliweyo liSebe leMfundo leNtshona Koloni (iSebe iWCED) elenza  umsebenzi wokungqinisisa 

ukubakho ubuqu kwabaqeshwa emsebenzini kunye namaxwebhu ahamba noko ngolu hlobo 

lulandelayo. – iikopi eziqinisekisiweyo ngokwemihlathi 3(a) no-(b), iikopi eziyintsusa ezisayiniweyo 

ngokwemihlathi 3(c) no-(d), nekopi ngokomhlathi 3(e).  

 

5. Amaziko emfundo anokusebenzisa iifayili zawo ze-QMS aze afake amaxwebhu awongezelelweyo 

achazwe kumhlathi 3 kwakunye nawo nawaphi na amanye amaxwebhu ekucetyiswa ngawo ligosa 

elinyuliweyo elenza inkqubo yokungqinisiswa ukubakho ubuqu kwabaqeshwa emsebenzini.  

 

6. Le fayili mayigcinwe kude kube ngu-Agasti 2026 njengoko okuqulethwe kuyo kunokuhlolwa 

ngabaphicothi abazimeleyo. 

 

7. Inkqubo yokungqinisiswa kokubakho ubuqu kwabaqeshwa emsebenzini, iya kuqukunjelwa 

ngoNovemba 2025 njengoko iSebe i-WCED kufuneka lingqinisise yonke ingcaciso ngokuyithelekisa 

nenani elivunyiweyo lezithuba ezabelwe amaziko nepeyiroli yeziko lemfundo  ngalinye, phambi 

kokuba kunikwe ingxeko yiNtloko yezeMfundo kwi-Candelo le- DPSA. 

 

8. Bonke abaqeshwa mababekho ngosuku lokungqinisiswa kokubakho ubuqu kwabaqeshwa 

emsebenzini. Kwimeko apho umqeshwa angekhoyo ngenxa yokugula, yokwenza umsebenzi 

waseburhulumenteni ngaphandle e-ofisini, lo mqeshwa uchaphazelekayo makaqhagamshelane 

negosa elinyuliweyo lenkqubo yokungqinisiswa ukubakho ubuqu kwabaqeshwa emsebenzini 

lingadlulanga ixesha elimisiweyo. 

 

9. Nakuphi na ukunxaxha kule nkqubo kuya kuqwalaselwa ngendlela emiselweyo yaye 

kunokuthathwa amanyathelo okujongana nezohlwayo ngokungathotyelwa kwemiqathango 

ngokuxhomekeke kubume bemeeko ezingqonge oku. 

 

10. Iinkcukacha nemihla yokungqinisiswa ukubakho ubuqu kwabaqeshwa emsebenzini, ziya kwaziswa 

yi-ofisi yesithili echaphazelekayo. 

 

11. Kucelwa wazise okuqulethwe yile setyhula kubo bonke abaqeshwa abachaphazelekayo ukuze 

bakuthathela ingqalelo.  

 

 

 

ISAYINWE: NGU-B WALTERS 

INTLOKO:YESEBE LEMFUNDO  

UMHLA: 2025-10-30 

 


